
Ұлағатты ұстаз

Ғибратты ғалым

Тағылымды тарихшы

Ұтқыр ұйымдастырушы

Байыпты басқарушы

Шынардай шығыстанушы

Қазақстанның Еңбек сіңірген 

қайраткері

Нұржамал Әбдіразаққызы Алдабек – еліміздегі 

шығыстану  мектебінің қалыптасып, дамуына 

елеулі еңбек сіңірген қайраткер ұстаз. Ол өзінің 

жоғары біліктілігімен, талапшылдығымен, 

ұйымдастыру қабілетінің жоғарылығымен, 

адамдармен байланыс орнатудағы іскерлігімен 

ерекше.
Жансейіт Түймебаев,

Фараби университеті Басқарма Төрағасы-Ректоры



ФАРАБИ УНИВЕРСИТЕТІ

Профессор НҰРЖАМАЛ ӘБДІРАЗАҚҚЫЗЫ АЛДАБЕК

 Алдабек Нұржамал Әбдіразаққызы 1954 жылы 28
желтоқсанда дүниеге келген. Жоғары білімді. 1974 жылы
Қазақ мемлекеттік университетінің тарих факультетіне түсіп,
оны 1979 жылы бітіргеннен кейін сол факультеттің жалпы
тарих кафедрасына ассистент болып жұмысқа қалдырылған.
1983 жылы Москвадағы КСРО ҒА Шығыстану институтына
тәлімгер-зерттеуші болып қабылданады. Осы жылдардан
бастап Қытай тарихы бойынша зерттеу жұмысын бастайды.
1985 жылы тәлімгерлігін ойдағыдай аяқтағаннан кейін сол
институттың аспирантурасына түседі. Зерттеу жұмысын сол
кездегі Одаққа аты мәлім, Орталық Азиядағы халықаралық
қатынастар тарихын зерттеуші, белгілі тарихшы ғалым Б.П.
Гуревичтің жетекшілігімен жалғастырады. 1989 жылы
Мәскеуде КСРО ҒА Шығыстану институтының Ғылыми
Кеңесінде осы ғалымның жетекшілігімен Шыңжандағы орыс-
қытай сауда байланыстары бойынша кандидаттық
диссертациясын ойдағыдай қорғап шығады.

 1989 жылы елге оралып, ҚазМУ-дің тарих факультетіне
қайтадан оқытушылық жұмысқа қабылданады. Сол уақыттан бері
осы университетте еңбек етіп келеді. 1989 жылы маусым айында
Қазақ Мемлекеттік Университетінде Шығыстану факультеті
ашылып, Н.Ә. Алдабек осы факультетке мамандығы бойынша
жұмысқа ауысады. 1991 жылы доцент ғылыми дәрежесін алады.

 1996 жылы Шығыстану факультетінің деканы қызметіне
келеді. Осы жауапты жұмысты 2002 жылдың қыркүйек айына дейін
атқарады. Сол жылы докторлық диссертация жұмысын аяқтау үшін
декандық қызметтен кетіп, қытайтану кафедрасының меңгерушісі
қызметіне ауысады. Н.Ә. Алдабек 2003 жылы 30 қаңтарда әл-Фараби
атындағы Қазақ ұлттық университетінің диссертациялық кеңесінде
«Ресей, КСРО және Қытайдың Шыңжаңдағы саясаты (ХVІІІ ғ. -
1949 ж.)» деген тақырыпта докторлық диссертациясын қорғап
шықты және бұл диссертацияны 28 қазан 2004 жылы ҚР ЖАК
бекітті. 2005 жылы профессорлық дәрежесін алды.

 2005 жылдың қыркүйек айынан бастап қайтадан

Шығыстану факультетінің деканы қызметіне

тағайындалып, 2011 жылдың кыркүйегіне дейін декандық

жұмысын атқарып келді. 2011 жылдын 1 қыркүйегінде

Қазақ Мемлекеттік Қыздар Педагогикалық

Университетінің бірінші проректоры қызметіне, 2012

жылдын желтоқсан айында Қазақстан Республикасы Білім

және Ғылым министрлігінің Бақылау Комитеті

Төрағасының орынбасары қызметіне тағайындалды. 2013

жылдың қыркүйек айынан бастап Шығыстану

факультетінде қытайтану кафедрасының профессоры

кызметін атқарып келеді.

НҰРЖАМАЛҒА

Қырандай түлкі шалған қарындасым,

Басыңнан бақыт құсы арылмасын!

Алланың берері көп ақ көңілге,

Пейілің парасатты тарылмасын!

Өз алдына әңгіме – өткірлігің,

Көз жанарын қуантар көп қырлығың.

Бойыңда жиып келген қазынаң бар,

Игілікке айналсын докторлығың!

Өтеген Күмісбаев 

(1939-2016)

Нұржамал Әбдіразаққызының сырбаз мінезі, 

жылылыққа толы көркем жүзі, төңірегіне шуақ шашып 

жүретін жомарт жүрегі мен ізгі болмысы адамгершіліктің 

айнасы іспеттес. Білім мен ғылымға адалдықты өмірлік 

қағидасына айналдырған ұстаз апайымның осы ұлағатты 

жолдағы еселі еңбегіне жеміс, қажымас қайрат, әулетіне 

бақ-береке, ырыс-дәулет, зор денсаулық тілеймін!

Бейбіткүл Сәрсемханқызы Кәрімова,

Қорқыт ата атындағы 

Қызылорда университеті 

Басқарма Төрағасы-Ректоры

Нұржамал Әбдіразаққызы Қытай тарихы 

мен мәдениеті бойынша отандық және 

әлемдік ғылыми айналымдағы теориялық 

ойлар мен қағидалар қорын жаңа ой-

пікірлер жүйесімен, тың тұжырымдар 

желісімен байытты. 

Ж. Дәдебаев

Профессор Н.Ә. Алдабек Мысыр елінде

Нұржамал Әбдіразаққызы – ұлағатты ұстаз, тәжірибелі 

педагог ғалым. Табиғатынан зерек, қағылез, алғыр 

жаратылған, көркіне ақылы сай жан. Жүрегі жылы, 

бауырмал, халықшыл, патриот.

Мен Нұржамал Әбдіразаққызын маман ретінде, тұлға 

ретінде бағалаймын және құрметтеймін, оған шын 

жүректен зор денсаулық, ұзақ ғұмыр, бақытты өмір, 

қажымас қайрат, шығармашылық табыс тілеймін!

Нәбижан Мұқаметханұлы,

Фараби университеті қытайтану 

кафедрасының профессоры

Н.Ә. Алдабек – қазіргі қазақстандық қытайтанудың 

негізін қалап, оның дамуына үлес қосқан шығыстанушы-

ғалым.

Нұржамал Әбдіразаққызының туған университетіндегі 

ғылыми-педагогикалық қызметі – оның ең сүйікті 

жұмысы. Білімге деген құштарлық, мақсаттарына 

жетудегі табандылық, еңбекқорлық, өз ісіне адалдық, 

батылдық – оның тұлғасына тән басты қасиеттер.

Баян Нұрсұлтанқызы Жұбатова, 

филология ғылымдарының докторы,

Фараби университеті Таяу Шығыс және 

Оңтүстік Азия кафедрасының профессоры

Нуржамал Абдразаковна Алдабек является ярким 

представителем казахстанской науки, внесшей 

значительный вклад в развитие системы высшего 

образования независимого Казахстана. Она внесла 

неоценимый вклад в становление казахстанских 

востоковедов, многое из которых сегодня достойно 

представляют нашу республику на международной арене.

Куралай Иртысовна Байзакова,

доктор исторических наук, профессор

университета Фараби

Ланьчжоу университетінің профессоры Янь Шу мырзамен бірге Дж. Неру

атындағы университетте өткен конференцияда (Үндістан)

Әл-Фараби атындағы Қазақ ұлттық университеті 

– менің ұшқан ұям, ардақты, асыл қасиетті 

мекенім. Туған университетімді, 

университетімнің ұстаздары мен ғалымдарын 

құрметтеймін, сүйемін.

Н.Ә. Алдабек

Нұржамал Әбдіразаққызы Қазақстанның 

Шығыстағы алпауыт көршісі Қытай Халық 

Республикасының ежелгі дәуірден қазіргі заманға 

дейінгі тарихы мен мәдениеті туралы іргелі ғылыми 

зерттеу жұмыстарын жүргізіп, үлкен нәтижелерге 

жетті. Ірі-ірі монографияларымен, жоғары және 

орта білім беру жүйелеріне арналған қазақ, орыс, 

ұйғыр, қытай тілдеріндегі оқулықтарымен 

шығыстану ғылымының дамуына, отандық 

жоғары және орта білім беру жүйесінің жаңаруына, 

білім сапасының жақсаруына үлкен үлес қосты.

Ж. Дәдебаев

